
საქართველოს მთავრობის
დადაგენილება №
2019 წლის                                                                                   ქ. თბილისი


[bookmark: _Hlk536109400]გარემოსა და ჯანმრთელობის ეროვნული სამოქმედო გეგმის საკოორდინაციო საბჭოს შემადგენლობისა და  დებულების დამტკიცების შესახებ

  
მუხლი 1. 
„საქართველოს მთავრობის სტრუქტურის, უფლებამოსილებისა და საქმიანობის წესის შესახებ" საქართველოს კანონის მე-6 მუხლის პირველი პუნქტისა და 29-ე მუხლის შესაბამისად და ‘’საქართველოს გარემოსა და ჯანმრთელობის 2018 -2022 წლების ეროვნული სამოქმედო გეგმის ( NEHAP-2) დამტკიცების თაობაზე’’ საქართველოს მთავრობის 2018 წლის 29 დეკემბრის N 680 დადგენილების საფუძველზე, საქართველოში გარემოსა და ჯანმრთელობის ეროვნული სამოქმედო გეგმის მართვის, საქმიანობის კოორდინირებისა და ზედამხედველობის განხორციელების მიზნით, შეიქმნას გარემოსა და ჯანმრთელობის ეროვნული სამოქმედო გეგმის  საკოორდინაციო საბჭო (შემდეგში - საკოორდინაციო საბჭო), 
შემდეგი შემადგენლობით:

ა) მამუკა ბახტაძე - საქართველოს პრემიერ - მინისტრი; საკოორდინაციო საბჭოს თავმჯდომარე; 
ბ) დავით სერგეენკო - საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრი, საკოორდინაციო საბჭოს თავმჯდომარის მოადგილე;
გ) ლევან დავითაშვილი - საქართველოს გარემოს დაცვისა და სოფლის მეურნეობის მინისტრი; საკოორდინაციო საბჭოს წევრი;
დ) ---  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის მოადგილე, საკოორდინაციო საბჭოს წევრი;
ე) გიორგი კაკაურიძე - საქართველოს ფინანსთა მინისტრის მოადგილე,  საკოორდინაციო საბჭოს  წევრი;
ვ) ლევან კაკავა -საქართველოს შინაგან საქმეთა მინისტრის მოადგილე, საკოორდინაციო საბჭოს  წევრი;
ზ) მიხეილ გიორგაძე - საქართველოს განათლების, მეცნიერების, კულტურისა და სპორტის მინისტრის პირველი მოადგილე, საკოორდინაციო საბჭოს  წევრი;
თ) მზია გიორგობიანი - საქართველოს რეგიონული განვითარებისა და ინფრასტრუქტურის მინისტრის მოადგილე, საკოორდინაციო საბჭოს  წევრი;
ი) გოჩა ლორთქიფანიძე - საქართველოს იუსტიციის მინისტრის მოადგილე, საკოორდინაციო საბჭოს    წევრი;
კ) ალექსანდრე ხვთისიაშვილი - საქართველოს საგარეო საქმეთა მინისტრის მოადგილე;  საკოორდინაციო საბჭოს  წევრი;
ლ) ანდრო ასლანიშვილი - სსიპ გარემოს ეროვნული სააგენტოს უფროსი, საკოორდინაციო საბჭოს   წევრი;
მ) დემნა ხელაია - სსიპ სურსათის ეროვნული სააგენტოს უფროსის მოადგილე, საკოორდინაციო საბჭოს წევრი;
[bookmark: _Hlk959337]ო) გოგიტა თოდრაძე - საქართველოს სტატისტიკის ეროვნული სამსახურის აღმასრულებელი დირექტორი,  საკოორდინაციო საბჭოს წევრი;
პ) დავით ნარმანია - საქართველოს ენერგეტიკისა და წყალმომარაგების მარგულირებელი ეროვნული კომისიის წევრი, საკოორდინაციო საბჭოს წევრი;
ჟ) მადონა ჯორბენაძე - სსიპ „აკრედიტაციის ერთიანი ეროვნული ორგანო - „აკრედიტაციის ცენტრი“-ს აკრედიტაციის, მონიტორინგისა და ზედამხედველობის სამსახურის წამყვანი შემფასებელი, საკოორდინაციო საბჭოს წევრი;
მუხლი 2 საკოორდინაციო საჭოს შემადგენლობაში მუშაობა ეთხოვოთ
ა) მარიან ივანუშას - ჯანმრთელობის მსოფლიო ორგანიზაციის წარმომადგენელს საქართველოში;
ბ) გიორგი ვარდიშვილს - გაეროს განვითარების პროგრამის (UNDP) კრიზისის პრევენციისა და კრიზისის შემდგომი რეაბილიტაციის მიმართულების ხელმძრვანელს; 
გ) ღასან ხალილს - გაეროს ბავშვთა ფონდის (UNISEF) წარმომადგენელს საქართველოში.
 
მუხლი 3 
დაევალოს  საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ სსიპ ‑ ლ. საყვარელიძის სახელობის დაავადებათა კონტროლისა და საზოგადოებრივი ჯანმრთელობის ეროვნულ ცენტრს შეასრულოს საკოორდინაციო საბჭოს სამდივნოს  ფუნქცია.  
 
მუხლი 4 
დამტკიცდეს საკოორდინაციო საბჭოს თანდართული დებულება.   
მუხლი 5 
დადგენილება ამოქმედდეს გამოქვეყნებისთანავე. 


პრემიერ-მინისტრი                                                                მამუკა ბახტაძე





დანართი


გარემოსა და ჯანმრთელობის ეროვნული სამოქმედო გეგმის საკოორდინაციო საბჭოს   დებულება



მუხლი 1. ზოგადი დებულებანი

1. გარემოსა და ჯანმრთელობის ეროვნული სამოქმედო გეგმის საკოორდინაციო საბჭო (შემდეგში – საკოორდინაციო საბჭო) შექმნილია საქართველოს მთავრობის დადგენილებით და წარმოადგენს საქართველოს მთავრობის სათათბირო ორგანოს. 
2. თავისი საქმიანობისას საკოორდინაციო საბჭო ხელმძღვანელობს საქართველოს კონსტიტუციით, საქართველოს საერთაშორისო ხელშეკრულებებით და შეთანხმებებით, სხვა საკანონმდებლო და კანონქვემდებარე ნორმატიული აქტებით.
3. საკოორდინაციო საბჭოს სტრუქტურა, უფლებამოსილება და საქმიანობის წესი განისაზღვრება ამ დებულებით.

მუხლი 2. საკოორდინაციო საბჭოს სტრუქტურა
1. საკოორდინაციო საბჭოს შემადგენლობას განსაზღვრავს საქართველოს პრემიერ-მინისტრი.
2. საკოორდინაციო საბჭოს შემადგენლობაში სახელმწიფო უწყებების წარმომადგენლებთან ერთად შეიძლება შედიოდნენ შესაბამის სფეროში საქმიანობის განმახორციელებელი არასამთავრობო და საერთაშორისო ორგანიზაციების წარმომადგენლები, ექსპერტები და მეცნიერები.
3. საკოორდინაციო საბჭოს საქმიანობაში საკოორდინაციო საბჭოს თავმჯდომარის მოწვევით შეიძლება მონაწილეობდნენ საქართველოს პარლამენტისა და მთავრობის წევრები, სახელმწიფო უწყებათა ხელმძღვანელები.
4. საკოორდინაციო საბჭოს შემადგენლობიდან წევრის გამოწვევა ხდება საქართველოს პრემიერ- მინისტრის მიერ საკუთარი ინიციატივით ან საკოორდინაციო საბჭოს წევრის წარმდგენი ორგანოს წინადადებით.

მუხლი 3. საკოორდინაციო საბჭოს ამოცანები
1. საკოორდინაციო საბჭოს ძირითადი ამოცანებია:
ა) გარემოს და ჯანმრთელობის სამოქმედო გეგმის ამოცანებისა და ინტერვენციების შესრულების მდგომარეობის შესახებ პასუხისმგებელი უწყებების ანგარიშის მოსმენა, ანგარიშგების პერიოდულობისა და ფორმატის განსაზღვრა; 
ბ) გარემოს და ჯანმრთელობის სფეროში საქართველოს მიერ ნაკისრი საერთაშორისო ვალდებულებების რეალიზების მდგომარეობის განხილვა და შეფასება; 
გ) საჭიროების შესაბამისად, გარემოს და ჯანმრთელობის ამოცანების/ინტერვენციების გადახედვა, კორექტირება, ჩანაცვლება და ახალი ღონისძიებების დაგეგმვა; 
დ) გარემოს და ჯანმრთელობის სფეროში გასატარებელი ღონისძიებების თაობაზე წინადადებების/რეკომენდაციების და პროექტების (მათ შორის ნორმატიული აქტების პროექტების) განხილვა და საქართველოს მთავრობისთვის დასამტკიცებლად წარდგენა, კანონმდებლობით დადგენილი წესით; 
ე) გარემოს და ჯანმრთელობის სამოქმედო გეგმის განხორციელების პროცესში ჩართული მხარეების საქმიანობის კოორდინაცია. 

მუხლი 4. საკოორდინაციო საბჭოს უფლებამოსილება
1. დასახული მიზნებისა და ამოცანების განსახორციელებლად საკოორდინაციო საბჭო უფლებამოსილია:
ა) საქართველოს სახელმწიფო ორგანოებიდან და დაწესებულებებიდან კანონმდებლობით დადგენილი წესით გამოითხოვოს თავისი საქმიანობისათვის საჭირო ინფორმაცია;
ბ) შეიმუშაოს/მოამზადოს წინადადებები და რეკომენდაციები შესაბამისი კანონმდებლობის განახლებისა და სრულყოფის მიზნით;	
გ) შექმნას სამუშაო ჯგუფები და მოიწვიოს დამოუკიდებელი ექსპერტები თავის კომპეტენციაში შემავალი საკითხების შესწავლისა და სათანადო რეკომენდაციების შემუშავების მიზნით.
დ) დასახული მიზნის მისაღწევად განახორციელოს საქართველოს კანონმდებლობით გათვალისწინებული ქმედებები. 

მუხლი 5. საკოორდინაციო საბჭოს მუშაობის ორგანიზაცია
1. საკოორდინაციო საბჭოს ხელმძღვანელობს და მის სხდომებს წარმართავს საკოორდინაციო საბჭოს თავმჯდომარე;
2.  საკოორდინაციო საბჭოს თავმჯდომარის არყოფნის შემთხვევაში, მის უფლებამოსილებას ასრულებს საკოორდინაციო საბჭოს თავმჯდომარის მიერ განსაზღვრული საბჭოს სხვა წევრი;
3.  საკოორდინაციო საბჭოს სხდომები, როგორც წესი, იმართება ექვს თვეში ერთხელ;
4.  საჭიროების შემთხვევაში, საკოორდინაციო საბჭოს თავმჯდომარის მიერ დასაშვებია საკოორდინაციო საბჭოს სხდომის ვადამდე მოწვევა;
5. საბჭოს სხდომა უფლებამოსილია, თუ მას ესწრება საბჭოს წევრთა სრული შემადგენლობის ნახევარზე მეტი;
6.  საბჭოს თითოეულ წევრს აქვს ერთი ხმის უფლება;
7. საკოორდინაციო საბჭოს სხდომის დღის წესრიგს ამტკიცებს საკოორდინაციო საბჭოს თავმჯდომარე;
8.  საკოორდინაციო საბჭოს სხდომაზე საკითხის გატანის უფლება აქვთ საკოორდინაციო საბჭოს თავმჯდომარეს და წევრებს; ასევე, მოწვეულ წევრებს; 
9. საკოორდინაციო საბჭოს გადაწყვეტილება მიიღება საკოორდინაციო საბჭოს დამსწრე  წევრთა ხმების უმრავლესობით. ხმების თანაბრად გაყოფის შემთხვევაში, გადამწყვეტია საკოორდინაციო საბჭოს თავმჯდომარის ხმა.
10.  საკოორდინაციო საბჭოს სხდომა ფორმდება ოქმით, რომელსაც ხელს აწერენ საკოორდინაციო საბჭოს თავმჯდომარე და მდივანი.

მუხლი 6. საკოორდინაციო საბჭოს სამდივნო
1. საკოორდინაციო საბჭოსთან იქმნება საკოორდინაციო საბჭოს სამდივნო, რომელიც ტექნიკურ დახმარებას უწევს საკოორდინაციო საბჭოს, სამუშაო ჯგუფებისა და დამოუკიდებელი ექსპერტების საქმიანობას. 
2.  საკოორდინაციო საბჭოს სამდივნო:
ა) იწვევს და ამზადებს საკოორდინაციო საბჭოს სხდომებს და მის დღის წესრიგს;
ბ) გადასცემს მონაწილე მხარეებს დღის წესრიგით გათვალისწინებულ საკითხებსა და ყველა სახის სხვა მასალას და ინფორმაციას, რომელიც მიღებული იქნება   საკოორდინაციო საბჭოს  მიერ დადგენილი წესით;
გ) საკოორდინაციო საბჭოს ფუნქციებიდან გამომდინარე, ამზადებს ანგარიშების პროექტებს, კომპეტენციის ფარგლებში ინიციატივებს ( კანონპროექტები, რეკომენდაციები, გეგმები, დასკვნები და სხვა) 
დ) ამზადებს სხდომის ოქმებს ხელმოსაწერად; 
ე) ახორციელებს საკოორდინაციო საბჭოს თავმჯდომარის ცალკეულ დავალებებს.

მუხლი 7. საბჭოს დებულებაში ცვლილების შეტანა 
საკოორდინაციო საბჭოს დებულებაში ცვლილების შეტანა ხდება საქართველოს მთავრობის დადგენილებით. 

